
					Prawfddarllenwyd y dudalen hon


Nid oes yno neb yn wylo,

Yno nid oes neb yn brudd,

Troir yn fel y wermod[1] yno,

Yno rhoir y caeth yn rhydd ;

Hapus dyrfa

Sydd a'u trigfa yno mwy.



Iachawdwriaeth ar ei hawel

Lif, a nefoedd o fwynhad ;

Mae ei hanthem fyth yn uchel,

A'i thrysorau fyth yn rhad;

A'i gogoniant

Yn disgleirio fel yr haul.



Mae fy nghalon brudd yn llamu

O orfoledd dan fy mron,—

Yn y gobaith am feddiannu

'R etifeddiaeth ddwyfol hon;

Hapus dyrfa,

Sydd a'u hwyneb tua'r wlad.





	↑ "Bustl" yw'r gair yn llawysgrif Islwyn sydd ger ty mron. Pryd bynnag y byddai yn adolygu ac yn cywiro ei waith, hyd yr wyf wedi sylwi, newidiai "bustl" yn wermod. Am hynny gwneir y cyfnewidiad yma hefyd.

		 Golygwyd y dudalen hon ddiwethaf ar 28 Ionawr 2022, am 17:21.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

